KOMUNIKADU IMPRENSA
FUNDU MINA-RAI
RELATORIU TRIMESTRAL DAHULUK (T1) 2026

Lei Fundu Mina-Rai estipula katak Ministériu Finansas maka estabelese estratéjia investimentu no Banco
Central de Timor-Leste (BCTL) maka halo jestaun operasional ba investimentu.

Nune’e, BCTL lansa Relatoriu Trimestral Fundu Mina-Rai Timor-Leste nian ba trimestre dahuluk 2026 ne’ebe
termina iha loron 31 fulan Marsu. Relatériu ne’e hatudu katak kapitdl/Balansu Fundu Mina-Rai nian iha
trimestre ne’e maka billiaun $18,31, kompara ho billiaun $18,61 iha trimestre da-ha’at 2025 nian.

Relatoriu ne’e mos hatudu katak total reseitas ne’ebe simu iha trimestre ne’e hamutuk tokon $4,50 no
rendimentu brutu husi investimentu hamutuk tokon -$97,72, ne’ebé kompostu husi tokon $131,98 husi
juros/kupon no dividendu simu, no tokon -$229,70 husi mudansa iha valér merkadu. Ho nune’e, retornu Fundu
Mina-Rai durante trimestre ida ne’e husi merkadu finanseiru mak -0,62%, kompara ho ninia referensia -0,68%.

Iha trimestre ida ne’e, total osan ne’ebe dada/sai husi Fundu Mina-Rai hamutuk tokon $204,18, ne’ebe tokon
$200 transfere ba Konta Tezouru atu finansia Orsamentu Estadu no tokon $4,18 hodi selu kustu jestaun
investimentu.

Ho nune’e, desde estabelesimentu Fundu Mina-Rai, total reseitas aproximadamente billiaun $25,29, total
retornu husi investimentu iha merkadu finanseiru hamutuk billiaun $11,93 ho média retornu anual 4,67%, no
total levantamentu hodi finansia Orsamentu Estadu hamutuk billiaun $19,06.

Relatériu trimestral, lei Fundu Mina-Rai nian només Akordu Jestaun Operasional, disponivel iha portal Banku
Central de Timor-Leste nian https://www.bancocentral.tl

